
 
 
 
 
ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᓄᓇᕗᒻᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖅ 

ᐱᒋᐊᕐᕕᖓᑕ ᐅᓪᓗᖓ:  ᔫᓂ 1, 2026 
ᐃᓱᓕᕝᕕᒃᓴᖓᑕ ᐅᓪᓗᖓ:  ᔫᓂ 7, 2026 
ᓄᓇᕘᓕᒫᒧᑦ 60 ᑎᑦᑕᑯᓗᐃᑦ  

ᐊᕙᑎᓕᕆᔨᒃᑯᑦ ᑐᙵᓱᒃᑎᑦᑎᕗᑦ ᓄᓇᕗᒻᒥᐅᓕᒫᓂᒃ ᐃᓚᐅᖁᓪᓗᒋᑦ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᕐᒥᒃ ᔫᓂ 1-

ᒥ 7-ᒧᑦ.  

ᓄᓇᕗᒻᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖓ ᐱᒋᐊᕐᕕᐅᓂᐊᕐᒥᔪᖅ ᐊᕙᑎᕗᑦ ᐱᓇᓱᐊᕈᓯᖃᖅᑎᑕᐅᑎᓪᓗᒍ 

ᑲᓇᑕᒥ, ᐊᕐᕌᒍᑕᒫᑦ ᐱᓕᕆᐊᖑᓲᖅ ᑎᓕᐅᕆᔾᔪᑕᐅᓪᓗᓂ ᑲᓇᑕᒥᐅᓂᒃ ᐱᓕᕆᖁᓪᓗᒋᑦ ᐃᑲᔪᖁᓪᓗᒋᓪᓗ 

ᐱᑦᑎᐊᓕᓂᕐᒥᒃ, ᓴᐳᔾᔨᓂᕐᒥᒃ ᐊᒻᒪ ᐋᖅᑭᒃᓯᑦᑎᐊᕐᓂᕐᒥᒃ ᐊᕙᑎᑦᑎᓐᓂ. ᐱᓇᓱᐊᕈᓯᖅ ᐃᓚᖃᖅᐳᖅ ᓄᓇᕐᔪᐊᓕᒫᒥ 

ᓴᓗᒪᔪᒥᒃ ᐊᓂᕐᓂᖃᕐᓇᐅᑉ ᐅᓪᓗᖓᓂᒃ (ᔫᓂ 4), ᓄᓇᕐᔪᐊᓕᒫᒥ ᐊᕙᑎᒧᑦ ᐅᓪᓗᕆᔭᐅᔪᖅ (ᔫᓂ 5), ᐊᒻᒪ 

ᓄᓇᕐᔪᐊᓕᒫᒥ ᑕᕆᐅᕐᔪᐊᑉ ᐅᓪᓗᖓ (ᔫᓂ 7). 

ᐃᓱᒪᒋᓪᓗᒍ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ, ᑕᒪᑐᒪᓂ ᐱᓇᓱᐊᕈᓯᕐᒥ ᓄᓇᒥᒃ ᐃᒃᐱᒍᓱᑦᑎᐊᕐᓂᖅ, ᖃᐅᑕᒫᑦ 

ᓂᕈᐊᕆᔭᖃᖅᐸᒡᓗᑕ, ᖃᐅᔨᒪᔭᒥᓂᒡᓗ ᑐᓴᖅᑎᑦᑎᕙᒡᓗᑎᒃ ᑲᔪᓰᓐᓇᕈᓐᓇᖅᑐᒥᒃ ᓯᕗᓂᒃᓴᖃᕈᒪᓂᕐᒧᑦ. 

ᒥᑭᑦᑑᑎᓂᒃ ᐱᓕᕆᐊᖃᕐᓂᖅ, ᓲᕐᓗ ᐊᒃᑕᑯᖃᙱᓐᓂᖅᓴᐅᑎᑦᑎᓂᖅ, ᐊᑐᒃᑲᓐᓂᕈᓐᓇᕐᓂᖅ, 

ᐊᑐᓗᐊᖅᑕᐃᓕᒪᓂᕐᓗ ᐆᒻᒪᖅᑯᑎᓂᒃ, ᐃᑲᔪᖅᐸᒃᐳᖅ ᐊᕙᑎᑦᑎᓐᓂᒃ ᖃᓄᐃᙱᑦᑎᐊᖅᑎᑦᑎᓂᕐᒥᒃ ᑭᒃᑯᓕᒫᓄᑦ.  

ᖁᕕᐊᓲᑎᖃᕐᓂᕐᒧᑦ, ᑐᙵᓱᒃᑎᑦᑎᕗᒍᑦ ᓄᓇᕗᒻᒥᐅᓂᒃ ᓂᕈᐊᒐᒃᓴᙳᖅᑎᑦᑎᖁᓪᓗᒋᑦ ᐱᓕᕆᐊᖃᖅᓯᒪᔪᒥᒃ 

ᑲᒪᒋᔭᖃᕐᓂᕐᒥᒃ ᓄᓇᒥᑦ ᐊᕙᑎᒥᒡᓗ. ᐅᖃᐅᓯᕆᓗᒋᑦ ᖃᓄᐃᓕᐅᖅᓯᒪᖕᒪᖔᑕ, ᖃᓄᖅ ᐊᕙᑎᒥᑦ 

ᐃᑲᔪᖅᐸᖕᒪᖔᑦ, ᖃᓄᐃᒻᒪᓪᓗ ᐱᓇᔪᒃᑕᖏᑦ ᐱᒻᒪᕆᐅᖕᒪᖔᑕ ᓄᓇᔅᓯᓐᓄᑦ.  

ᑐᓂᓯᔪᒪᒍᕕᑦ ᐱᓇᔪᒍᑕᐅᔪᒥᒃ, ᐃᕐᖐᓐᓈᖅᑕᐅᒃᑯᑦ ᓇᒃᓯᐅᑎᓗᒍ ᐅᓂᒃᑳᖅᓯᒪᔪᒥᒃ ᐃᓅᑉ 

ᖃᓄᐃᓕᐅᕐᓂᕆᓚᐅᖅᑕᖓᓂᒃ ᐅᕗᖓ environmentcontests@gov.nu.ca ᔫᓂ 12, 

2026−ᖑᓚᐅᙱᓐᓂᖓᓂ. ᐃᓚᓕᐅᔾᔨᔪᓐᓇᕐᒥᔪᑎᑦ ᐃᑲᔪᖅᓱᐃᔾᔪᑎᓂᒃ ᐱᖁᑎᓂᒃ ᓲᕐᓗ ᐊᔾᔨᙳᐊᓂᒃ 

ᖃᓄᐃᓕᐅᖅᑐᖃᖅᑎᓪᓗᒍ ᐆᒃᑑᑎᓂᒡᓘᓐᓃᑦ ᐱᓕᕆᐊᕆᔭᐅᓯᒪᔪᓂᑦ.  

ᐅᐸᒡᓗᒍ ᐊᕙᑎᓕᕆᔨᒃᑯᑦ ᐃᑭᐊᖅᑭᕕᖓ ᒪᓕᒡᓗᑎᓪᓘᓐᓃᑦ ᓄᓇᕗᑦ ᒐᕙᒪᖓ ᐃᓄᖕᓄᑦ ᑐᓴᐅᒪᔾᔪᑎᒃᑯᑦ 

ᐃᓕᑦᑎᒃᑲᓐᓂᕈᒪᒍᕕᓪᓗ ᓵᓚᒃᓴᕋᓱᒃᑐᓂᒃ ᐊᒻᒪ ᓄᓇᓕᖕᓂ ᐱᓕᕆᐊᖑᓲᓂᒃ.  

mailto:environmentcontests@gov.nu.ca
https://www.gov.nu.ca/en/environment-and-wildlife/environment-week


ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
Communications 

ᑕᒪᑐᒪᓂ ᐱᓇᓱᐊᕈᓯᕐᒥ ᑕᑯᒃᓴᐅᑎᑦᑎᓐᓇᖅᐳᖅ, ᓄᓇᒥᒃ ᑲᑎᙵᖃᑎᖃᒃᑲᓐᓂᕐᓗᑕ, ᐃᓄᐃᑦ ᖃᐅᔨᒪᔭᑐᖃᖏᑦ 

ᐱᒻᒪᕆᐅᒋᔭᖏᓪᓗ ᐅᐱᒋᓗᒋᑦ, ᐊᒻᒪ ᑐᑭᖃᑦᑎᐊᖅᑐᓂᒃ ᐱᓕᕆᓗᑕ ᐊᕙᑎᕗᑦ ᓴᐳᑎᓇᓱᒡᓗᒍ 

ᑭᖑᕚᒃᓴᑦᑎᓐᓄᑦ. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᐃᔅᑕᓚ ᐊᒍᐃᓚᕐ  
ᑐᓴᒐᒃᓴᓕᕆᓂᕐᒧᑦ ᐊᐅᓚᑦᑎᔨᐅᓚᐅᑲᒃᑐᖅ, ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᑐᓴᐅᒪᑎᑦᑎᓂᕐᒧᑦ 
ᐊᕙᑎᓕᕆᔨᒃᑯᑦ 
867-975-7746 
EAguilar2@gov.nu.ca  

mailto:EAguilar2@gov.nu.ca

